
 

 

2260. fundur stjórnar Knattspyrnusambands Íslands var haldinn mánudaginn 30. ágúst 2021 og 
hófst kl. 11:00.  Fundurinn var haldinn með fjarfundarbúnaði.  

Mættir:  Gísli Gíslason varaformaður, Borghildur Sigurðardóttir varaformaður, Ingi Sigurðsson, Orri 
Hlöðversson, Ragnhildur Skúladóttir, og Þorsteinn Gunnarsson. 
Mættur varamaður:  Guðjón Bjarni Hálfdánarson.  
 
Mættur framkvæmdastjóri:  Klara Bjartmarz sem ritaði fundargerð.    
 
--- 
 
Mættir með fjarfundabúnaði: 
Úr stjórn:  Valgeir Sigurðsson, Ásgeir Ásgeirsson, Magnús Gylfason 
Fulltrúar landshluta:  Björn Friðþjófsson, Tómas Þóroddsson og Jakob Skúlason.  Bjarni Ólafur 
Birkisson tók sæti á fundinum kl. 17:00.  
 

 
Þetta var gert:   
 

1. Gísli Gíslason fyrsti varaformaður KSÍ setti fundinn og stýrði honum. 
1.1 Rætt var um væntanlega yfirlýsingu formannafundar ÍTF í kjölfar fundar samtakanna frá 

sunnudagskvöldi og um það  hvort boða ætti til aukaþings samkvæmt lögum. Einnig var 
rætt um að Gísli Gíslason varaformaður myndi ræða stöðu mála við forseta ÍSÍ og Klara 
Bjartmarz framkvæmdastjóri myndi ræða við forsvarsaðila hjá UEFA og FIFA. 

 
Fundi var frestað kl. 12:30 og hófst á ný kl. 17:00  

 
2. Gísli Gíslason hóf fundinn aftur. 

2.1 Lagt var fram bréf frá stjórn ÍTF þar sem tilkynnt var um samhljóma niðurstöðu 
formannafundar ÍTF um að yfirlýsing KSÍ frá 29. ágúst gangi allt of skammt og nauðsynlegt 
sé að stjórn og framkvæmdastjóri axli sameiginlega ábyrgð.  Fram kemur í ályktuninni að 
til þess að endurbyggja traust innan knattspyrnuhreyfingarinnar og almennings gagnvart 
KSÍ sé það mat ÍTF að boða þurfi til auka ársþings samkvæmt lögum KSÍ. Þar verði kosin 
bráðabirgðastjórn, sem sitji fram að næsta ársþingi, sem haldið verði í febrúar 2022. Fram 
kemur einnig að hluti stjórnar hafi setið lengi og í ljósi stöðu sinnar beri stjórn og 
framkvæmdastjóri ábyrgð á þeim málum sem til umfjöllunar hafi verið síðustu daga. 
Knattspyrnuhreyfingin geti ekki samþykkt að núverandi stjórn KSÍ og framkvæmdastjóri 
sambandsins leiði vinnu við að lagfæra þá hluti sem farið hafa aflaga og skoða frá grunni 
þá menningu sem við lýði er innan knattspyrnuhreyfingarinnar. 

 
2.2 Lagt var fram bréf frá 9 félögum í 2. 3. og 4. deild þar sem þess er krafist að boðað verði til 

aukaþings þar sem sitjandi stjórnarmenn geti endurnýjað umboð sitt. 
 

2.3 Gísli greindi stjórn frá samtali sínu við Lárus Blöndal forseta ÍSÍ um stöðu mála. 
 
3.  

3.1 Í ljósi yfirlýsingar ÍTF og framkominnar óskar 9 félaga úr 2., 3. og 4. deild um aukaþing taldi 
stjórnin sér ekki lengur stætt í embætti þar sem þar sem svo stór hluti aðildarfélaga 
sambandsins lýstu vantrausti á stjórnina til að leiða þau verkefni sem vinna þarf fram að 
ársþingi í febrúar 2022. Taldi stjórnin því þann möguleika einan í stöðunni að segja af sér. 
Var ákveðið að fresta fundi að nýju til að greina afleiðingar og þá stöðu sem afsögn stjórnar 
gæti haft fyrir knattspyrnusambandið og leita lausnar til að mæta vilja aðildarfélaganna. 



 

 

Taldi stjórn mikilvægt að taka samtal við forseta ÍSÍ vegna málsins sem og fulltrúa UEFA og 
FIFA vegna málsins, m.a. til að stefna ekki komandi verkefnum sambandsins í hættu. 

3.2 Ásgeir Ásgeirsson tilkynnti afsögn sína úr stjórn KSÍ og yfirgaf fundinn. 
3.3 Klara Bjartmarz framkvæmdastjóri greindi frá samtali sínu við fulltrúa UEFA og FIFA                 

vegna málsins og afleiðingar þess ef stjórnin segði af sér. 
 

 
Fundi var frestað kl. 18:00 og fram haldið kl. 19:00 

 
 

3.4 Lárus Blöndal forseti ÍSÍ tók sæti á fundinum í gegnum fjarfundarbúnað og ræddi mikilvægi 
þess að réttkjörin stjórn KSÍ sitji áfram fram að aukaþingi í þeim tilgangi að tryggja órofna 
starfsemi sambandsins. Stjórn KSÍ setti fram skilyrði í því sambandi sem forseti ÍSÍ bauðst 
til þess að vinna að.  Lárus vék af fundi. 

 
3.5 Fyrirhugaður er fundur með UEFA og FIFA 31. ágúst vegna málsins.  Þá munu varaformenn 

KSÍ ásamt Lárusi Blöndal forseta ÍSÍ eiga fund með Mennta- og menningarmálaráðherra og 
starfsmönnum ráðuneytisins þann sama dag. 

 
3.6 Farið var yfir sameiginlega yfirlýsingu KSÍ, ÍSÍ og ÍTF um að óskað væri eftir því að 

knattspyrnuhreyfingin fái svigrúm til að framfylgja ákveðinni aðgerðaráætlun eftir svo 
hægt væri að bæta með sem skjótustum hætti úr málum. Fyrir liggi mörg krefjandi verkefni, 
meðal annars varðandi mótahald og þátttöku í alþjóðlegum mótum. ÍSÍ og félög innan ÍTF 
styðji KSÍ til þeirra verka, samhliða framkvæmd skilgreindra úrbótaaðgerða.  

 
3.7 Rætt ítarlega um stöðu mála og samþykkt samhljóða að stjórnin segi af sér en sitji fram að 

aukaþingi sem boðað verður við fyrsta tækifæri. Stjórn KSÍ samþykkti samhljóða 
eftirfarandi yfirlýsingu:  

 
 

“YFIRLÝSING STJÓRNAR KSÍ 
Stjórn KSÍ samþykkti á fundi sínum þann 30. ágúst að boða með fjögurra vikna fyrirvara til aukaþings í 
samræmi við 13. grein laga KSÍ. Fundarboð með upplýsingum um þingdag, dagskrá og fyrirkomulag 
þingsins verða sendar aðildarfélögum á næstu dögum. 
Stjórnin vill af þessu tilefni koma eftirfarandi á framfæri: 

1. Vinnu faghóps um endurskoðun viðbragða við kynferðisbrotum og ofbeldi innan 
hreyfingarinnar og hvernig staðið var og verður að stuðningi við þolendur verður áfram í 
forgangi. 

2. Stjórn, varafulltrúar og landshlutafulltrúar hafa ákveðið að segja af sér og munu skila umboði 
sínu eigi síðar en þegar til aukaþingsins kemur. 

3. Þessi niðurstaða er í samræmi við áskoranir Íslensks Toppfótbolta, óskir fulltrúa félaga sem sent 
hafa áskorun um aukaþing og þrýsting frá samfélaginu. 

4. Stjórnin hefur fundað með forseta ÍSÍ um framgang málsins og um það hvernig best verður 
haldið um starfsemi KSÍ fram að aukaþingi svo starfsemin haldist órofin. 

5. Fundað verður með fulltrúum UEFA og FIFA um stöðu málsins og fyrirhuguð stjórnarskipti 
þannig að ekki þurfi að koma til afskipta knattspyrnusambandanna að starfsemi sambandsins. 

6. Ásgeir Ásgeirsson hefur tilkynnt að hann segi sig hér með frá trúnaðarstörfum fyrir KSÍ. 
 
Stjórnin færir starfsfólki KSÍ og sjálfboðaliðum í hreyfingunni bestu kveðjur og þakkir fyrir frábært 
samstarf og hvetur það til að vinna áfram af trúmennsku og dugnaði í þágu íslenskrar knattspyrnu. 



 

 

 
30. ágúst 2021 
Stjórn KSÍ.” 

 
Fleira var ekki bókað og var fundi slitið kl. 21:55. 
Klara Bjartmarz.  


